
1.0 Mae angen i’r Cyngor adolygu’r trefniadau cydbwysedd gwleidyddol ar ei 

Bwyllgorau yn dilyn cael rhybudd bod un aelod wedi rhoi’r gorau i fod yn aelod o’r 
Grŵp Llafur. 

 
2.0 Mae Deddf Llywodraeth Leol a Thai 1989 yn nodi’r prif egwyddorion sy’n ymwneud 

a chydbwysedd gwleidyddol sef: 
 
 “(a)  that not all the seats on the body are allocated to the same political group; 
 
 (b)  that the majority of the seats on the body is allocated to a particular political 

group if the number of persons belonging to that group is a majority of the 
Authority’s membership; 

 
 (c)  subject to (a) and (b) above, the number of seats on the ordinary committees of 

a relevant Authority which are allocated to each political group bears the same 
proportion to the total of all the seats on the ordinary committees of that Authority 
as is borne by the number of members of that group to the membership of the 
Authority; and 

 
 (d)  subject to paragraphs (a) to (c) above, that the number of the seats on the body 

which are allocated to each political group bears the same proportion to the number 
of all the seats on that body as is borne by the number of members of that group to 
the membership of the Authority.” 

 
3.0 Mae’r cydbwysedd gwleidyddol ar y Cyngor bellach fel a ganlyn:- 
 
 Plaid Cymru Party of Wales  - 12  
 Llafur     - 2  

Grŵp Annibynnol   - 12 
 Digyswllt    - 4 
 
4.0 Mae’r newid diweddar yn golygu bod y Grŵp Llafur yn colli cyfanswm o 4 sedd yn 

seiliedig ar gyfanswm nifer y seddau (120) oedd ar gael ym mis Hydref 2013.   



5.0 Yn unol â phrotocolau rheolaeth wleidyddol trafodwyd y trefniadau diwygiedig ar 
gyfer rheolaeth wleidyddol gydag Arweinyddion y Grwpiau.   

 
6.0 Yn unol â chonfensiynau lleol ac i adlewyrchu egwyddorion cydbwysedd 

gwleidyddol mae’r matrics sydd ynghlwm wrth yr adroddiad hwn yn cynnwys 
manylion am hawl pob grŵp i gyfran o’r seddau. 

 

7.0 Pwyllgorau Sgriwtini 
 
7.1 Mae’r matrics yn gostwng hawl y Grŵp Llafur o 2 sedd i 1 sedd yn unig.  Fodd 

bynnag, nodir y byddai gwaharddiad ar y Grŵp Llafur rhag cymryd y sedd  
oherwydd bod Aelodau o’r Grŵp ar y Pwyllgor Gwaith.  Bydd hyn yn golygu na 
fyddai cyfanswm o 3 sedd ar Bwyllgorau Sgriwtini yn cael eu rhoi i grwpiau a gall y 
Cyngor os yw’n penderfynu roddir seddi i aelodau digyswllt (mae’r newidiadau wedi 
eu marcio’n wyrdd). 

 
7.2 Mae grym y Cyngor i ddyrannu seddau i aelodau digyswllt wedi ei gyfyngu i’r 

seddau hynny nad ydynt yn cael eu llenwi dan y rheolau cydbwysedd gwleidyddol 
h.y. seddau sydd heb eu dyrannu.  Mae seddau a ddyrannwyd i’r Grŵp Llafur, na 
allant eu llenwi, yn parhau i fod yn seddau sydd wedi eu dyrannu ac felly ni ellir eu 
rhoi i Aelodau Digyswllt. 
 

7.3 Mae un eithriad sef y gallai’r Cyngor llawn ddyrannu seddau’r Grŵp Llafur i Aelodau 
eraill, ond dim ond ar yr amod nad oes unrhyw Aelod yn pleidleisio yn y dyraniad 
hwnnw. 

 

8.0 Pwyllgorau Lled-Farnwrol 
 
8.1 Mae’r matrics yn dwyn sylw at ostyngiad o 2 sedd i’r Grŵp Llafur yn seiliedig ar  

hawliau ffracsiynol.  Mae sgôp i’r Cyngor wneud y gostyngiad hwn trwy adolygu 
cynrychiolaeth y Grŵp Llafur ar y Pwyllgorau isod (marciau melyn): 

 
- Pwyllgor Archwilio 
- Pwyllgor Gwasanaethau Democrataidd 
- Pwyllgor Penodi 
- Pwyllgor Ymchwilio 
- Pwyllgor Apeliadau 

 
8.2 Mewn perthynas â’r Pwyllgor Archwilio gwaherddid y Grŵp Llafur rhag cymryd sedd 

oherwydd bod Aelodau’r Grŵp ar y Pwyllgor Gwaith. 
 
8.3 Mae Arweinyddion y Grwpiau yn argymell na fyddai’r Grwp Llafur yn cael sedd ar y 

Pwyllgor Archwilio a hefyd y Pwyllgor Apeliadau.  Gall y Cyngor benderfynu i roddir 
seddau hyn i Aelodau Digyswllt (newidiadau mewn melyn). 

 

9.0 Pwyllgorau Eraill 
 
9.1 Mae’r gostyngiad amlwg yma’n ymwneud â’r Grŵp Llafur yn colli un sedd ar yr Is-

Bwyllgor Indemniadau. Mae hyn yn cael ei gefnogi gan Arweinyddion Grwpiau.  Yn 
amodol bod y Cyngor yn cytuno, ac yn unol â’r  confensiwn lleol byddai’r sedd yn 
cael ei dyrannu i Aelod Digyswllt (wedi ei farcio’n oren). 

 



10.0 Argymhellion:- 
 

(i) cadarnhau’r trefniadau cydbwysedd gwleidyddol a nifer y seddau a ddyrennir 
i bob un o’r grwpiau dan Ddeddf Llywodraeth Leol a Thai 1989 a nifer y 
seddau a roddir trwy arfer a threfn i’r Aelodau nad yw’r rheolau cydbwysedd 
gwleidyddol yn berthnasol iddynt fel sydd wedi ei nodi yn y matrics; 

 
(ii)  yn unol ag argymhelliad (i) uchod, bod y Cyngor yn dirprwyo i’r Prif 

Weithredwr, mewn ymgynghoriad gydag Arweinyddion Grwpiau, y grym i 
benderfynu ar ddyraniad y seddau i Aelodau Digyswllt yn sgil y newidiadau 
hyn a rhoi gwybod i’r Rheolydd Gwasanaethau Pwyllgor am ei benderfyniad; 

 
(iii) gofyn i Arweinydd y Grŵp Llafur roi manylion am Aelodaeth Pwyllgorau i’r 

Rheolydd Gwasanaethau Pwyllgor cyn gynted ag y bo modd yn unol â’r 
newidiadau a amlygir yn yr adroddiad hwn. 

